
ЌОНУНИ

ЉУМЊУРИИ ТОЉИКИСТОН

Дар бораи кафолати амонатњои шахсони воќеї

(Ахбори Маљлиси Олии Љумњурии Тољикистон, с.2003, №8, мод.464)

Маљлиси намояндагон ќабул намуд - 25 июни соли 2003

Маљлиси миллї љонибдорї намуд - 16 июли соли 2003

Моддаи 1. Маќсади Ќонун
Ќонуни мазкур асосњои њуќуќї ва ташкилии тартиби љуброни кафолатноки амонатњои шахсони воќеиро дар бонкњо њангоми барњамдињї ё муфлисшавии онњо муќаррар мекунад.

Моддаи 2. Муносибатњое, ки Ќонуни мазкур ба танзим медарорад
Ќонуни мазкур муносибатњоеро, ки оид ба кафолати амонати шахсони воќеї аз њисоби маблаѓњои Фонд бо тартиби муќарраркардаи Ќонуни мазкур ба вуљуд меояд, ба танзим медарорад.

Кафолати љуброни амонатњои шахсони воќеї дар Бонки амонатгузории Љумњурии Тољикистон бо тартиби пешбининамудаи Ќонуни Љумњурии Тољикистон "Дар бораи бонкњо  ва фаъолияти бонкї" амалї карда мешавад.

Моддаи 3. Мафњумњои асосие, ки дар Ќонуни мазкур истифода мешаванд
Амонати шахси воќеї - маблаѓи пулї бо асъори миллї ё хориљї дар њисоби шахси воќеї (амонатгузор) гузошташуда, ки бонк ўњдадор аст онро бо гузаштани ваќти муайян бо фоиз пардохт кунад.

Фонди кафолати амонатњои шахсони воќеї (минбаъд - Фонд) - шахси њуќуќиест, ки барои љамъу захира намудани маблаѓи барои љуброни кафолатноки амонатњои шахсони воќеї таъингардида таъсис гардидааст.

Маблаѓи љуброни кафолатноки амонат - маблаѓи пулие, ки баъди ќабули ќарор дар бораи барњамдињї ё муфлисшавии бонк аз љониби Фонд ба шахси воќеї (амонатгузор) њамчун фарќияти байни маблаѓи амонат ва маблаѓи људокардашудаи комиссияи барњамдињии бонк аз рўи меъёрњое, ки дар моддаи 5 Ќонуни мазкур муайян карда шудаанд, пардохта мешавад.

Моддаи 4. Ќонунгузории Љумњурии Тољикистон дар бораи кафолати амонатњои шахсони воќеї
Ќонунгузории Љумњурии Тољикистон дар бораи кафолати амонатњои шахсони воќеї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Љумњурии Тољикистон эътироф кардааст, иборат мебошад.

Моддаи 5. Андозаи маблаѓи љуброни кафолатнок аз рўи амонатњои шахсони воќеї
Андозаи маблаѓи љуброни кафолатнок барои њар як шахси воќеї аз рўи амонат дар бонк, новобаста аз рўзи гузоштани амонат, тариќи зайл муайян мегардад:

- маблаѓи ба амонат гузоштаи то 250 сомонї - 100 фоиз;

- маблаѓи ба амонат гузоштаи то 2500 сомонї - 90 фоиз;

- маблаѓи ба амонат гузоштаи зиёда аз 2500 сомонї - 70 фоиз;

Дар њолати нарасидани маблаѓи људокардашудаи комиссияи барњамдињї ва Фонд пардохти баќияи амонатњои љуброннашуда бо тартиби муќаррарнамудаи ќонунгузории Љумњурии Тољикистон ба амал бароварда мешавад.

Агар шахси воќеї (амонатгузор) дар як бонк зиёда аз як суратњисоб дошта бошад, дар он сурат бо маќсади пардохти маблаѓи љуброни кафолатноки амонат баќияи маблаѓи њисобњо љамъ карда шуда, њамчун як амонат њисобида мешавад.

Маблаѓи љуброни кафолатноки амонатњои шахсони воќеї танњо бо асъори миллї пардохта мешавад.

Моддаи 6. Тартиби таъсис додани Фонд
Фонд шахси њуќуќї - ташкилоти ѓайритиљоратї буда, дар асоси шартномаи байни бонкњо басташуда таъсис ёфта ва фаъолият менамояд.

Фонд бо тартиби муќаррарнамудаи ќонун ба ќайд гирифта мешавад.

Њуљљати таъсиси Фонд оинномаи он мебошад, ки аз љониби бонкњо дар маљлиси муассисони Фонд тасдиќ карда мешавад.

Амволи Фонд аз њисоби њаќќи аъзогии бонкњо, даромадњо, инчунин воридотњои бо ќонун манънашуда ташкил карда мешавад.

Моддаи 7. Муносибати Фонд, муассисони он ва давлат 

Фонд аз рўи ўњдадорињои муассисони худ ва муассисон аз рўи ўњдадорињои Фонди таъсисдодаашон масъулият надоранд.

Давлат аз рўи ўњдадорињои Фонд ва Фонд аз рўи ўњдадорињои давлат масъул намебошанд, агар онњо чунин ўњдадориро ба зимма нагирифта бошанд ё тартиби дигареро ќонунњои Љумњурии Тољикистон пешбинї накарда бошанд.

Њангоми вайрон кардани талаботи Ќонуни мазкур аз тарафи бонкњое, ки муассисони Фонд мебошанд, Фонд њуќуќ дорад бартараф намудани камбудињои ошкоршударо талаб намояд. њамзамон Фонд њаќ дорад, ки дар назди Бонки миллии Тољикистон оид ба татбиќи чорањои Ќонуни Љумњурии Тољикистон "Дар бораи бонкњо ва фаъолияти бонкї" пешбинї намуда, аз љумла доир ба аз бонк бозхост намудани иљозатнома оиди љалб намудани маблаѓњои пулии шахсони воќеї барои амонат масъала гузорад.

Моддаи 8. Андозаи пардохтњо ва тартиби гузаронидани онњо ба Фонд
Пардохти бонкњо ба Фонд аз њаќќи якваќта ва календарї иборат мебошад.

Барои таъмини оѓози фаъолияти Фонд бонкњо ба њисоби сармояи оинномавии он 1 фоиз аз њаљми амонатњои шахсони воќеии дар рўзи таъсиси Фонд мављудбуда њаќќи якваќтаро мепардозанд.

Њаќќи календарї андозаи маблаѓи пулие мебошад, ки њар семоња бонкњои тиљоратї ба Фонд мепардозанд. Бонкњо ўњдадоранд, ки њар семоња ба Фонд ба андозаи 0,1 фоиз аз њисоби миёнаи баќияи маблаѓи амонатњои дар бонк мављудбудаи шахсони воќеї, ба истиснои амонатњои шахсони воќеии дар моддаи 14 њамин Ќонун номбаршуда, барои семоњаи гузашта бо асъори миллї маблаѓ пардохт намоянд.

Пардохти мазкур ба харољоти амалиётии бонкњо мансуб дониста мешавад.

Баќияи миёнаи амонатњои барои семоњаи гузашта чун бузургии миёнаи арифметикии баќияи амонат, ки дар њисоботи доир ба амонати шахсони воќеї барои семоњаи дахлдор нишон дода шудааст, њисоб карда мешавад.

Пардохт ба Фонд аз љониби бонкњо то санаи на дертар аз 20-уми моњи якуми њар семоња анљом дода мешавад.

Моддаи 9. Идоракунии Фонд
Маќомоти идораи Фонд Шўрои нозирон ва маќомоти иљроияи Фонд мебошад.

Бо маќсади назорати фаъолияти Фонд ва тайёр намудани тавсия оид ба такмили низоми кафолати амонатњои шахсони воќеї бонкњо Шўрои нозирон ташкил менамоянд.

Ба Шўрои нозирон як нафарї намоянда аз Дастгоњи иљроияи Президенти Љумњурии Тољикистон, Маљлиси намояндагони Маљлиси Олии Љумњурии Тољикистон, Бонки миллии Тољикистон ва аз бонкњои тиљоратї шомил мебошанд.

Раиси Шўрои нозирон аз њисоби аъзои Шўрои нозирон интихоб карда мешавад. Маљлиси Шўрои нозиронро раиси он ё аз се як њиссаи аъзоёни Шўрои нозирони Фонд, вале на камтар аз як маротиба дар ним сол даъват мекунанд. Шўрои нозирон њангоми дар маљлис иштирок доштани аз се ду њиссаи аъзо салоњияти ќабул намудани ќарорро дорад. њангоми баробар будани овозњо дар њалли масъала овози раиси Шўрои нозирон њалкунанда мебошад.

Моддаи 10. Салоњияти Шўрои нозирон
Шўрои нозирон дорои салоњияти зерин мебошад:

- тартиби истифодаи даромадњоро тасдиќ менамояд;

- сохтори ташкилї, њисоботи солона, сметаи даромад ва харољоти Фондро тасдиќ мекунад;

- њисоботи раиси Фондро оид ба фаъолияти он мешунавад;

- оид ба шаклњо ва шароитњои рўйпўш намудани норасогињои воситањои захиравии Фонд ќарор ќабул менамояд;

- оид ба шањрвандон додани рўёниш аз рўи амонатњо ќарор ќабул менамояд;

- аудитори Фондро муайян менамояд;

- дигар ваколатњоро мутобиќи ќонунгузории Љумњурии Тољикистон амалї менамояд.

Моддаи 11. Маќомоти иљроияи Фонд
Маќомоти иљроияи Фонд Раёсати Фонд мебошад, ки роњбарии љориро амалї намуда, барои фаъолияти он масъул мебошад.

Раёсат аз се нафар - раис ва аъзоёни Раёсат иборат мебошад, ки бо пешнињоди бонкњо аз љониби Шўрои нозирон ба мўњлати панљ сол таъин карда мешаванд. Аъзои Раёсат ба таври доимї дар Фонд фаъолият менамоянд.

Вазифањои асосии Раёсат аз амалї намудани њуќуќи амонатгузорони бонкњо барои љуброни кафолатноки амонатњо, ситонидани маблаѓњои сари ваќт ба Фонд пардохтнашуда, истифодаи чорањои таъсиррасонї ба бонкњо ва аз иљрои дигар ваколатњое, ки дар оиннома ва ќонунгузорї пешбинї шудааст, иборат мебошанд.

Роњбарии фаврии (оперативии) фаъолияти Фонд аз љониби раиси Раёсат амалї мегардад.

Моддаи 12. Истифодаи маблаѓи Фонд
Маблаѓи Фонд дар суратњисоби алоњидаи дар Бонки миллии Тољикистон кушодашуда нигоњ дошта мешавад.

Маблаѓи Фонд барои пардохти љуброни кафолатноки амонатњо, њамчунин барои харољоти љорї сарф мешаванд.

Маблаѓи Фонд мумкин аст барои харидани коѓазњои ќимматноки њукумати Љумњурии Тољикистон ва Бонки миллии Тољикистон истифода шаванд.

Моддаи 13. Тартиби пардохти маблаѓи љуброни кафолатноки амонатњо
Маблаѓи љуброни кафолатноки амонатњо тибќи ќонунгузории Љумњурии Тољикистон ба он шахсони воќеие пардохта мешавад, ки талаби онњо аз љониби комиссияи барњамдињии бонк эътироф шудааст.

Маќомоти иљроияи Фонд тартиби пардохти маблаѓи љуброни кафолатноки амонатњоро муќаррар намуда, онро дар воситањои ахбори умум интишор менамояд.

Моддаи 14. њолатњое, ки маблаѓи љуброни кафолатноки амонатњо пардохта намешавад
Маблаѓи љуброни кафолатноки амонатњо дар њолатњои зерин пардохта намешавад:

- аз рўи амонатњои сањмдорони бонк-шахсони воќеї, ки њиссаи иштироки онњо дар сармояи сањмдорони бонк зиёда аз 20  фоиз мебошад;

- аз рўи амонатњои аъзои маќомоти идоракунии бонк;

- аз рўи амонатњое, ки ба сифати таъмини ўњдадорињои амонатгузор ё шахсони сеюм дар назди бонк то иљрои пурраи чунин ўњдадорињо ќабул шудаанд;

- аз рўи талаботе, ки нисбат ба бонк аз љониби шахсони сеюм изњор шуданд, ба истиснои меросхўрони амонатгузорон.

Моддаи 15. Њисоботи Фонд
Фонд њар сол дар бораи натиљаи фаъолияти худ ба Шўрои нозирон њисобот медињад. њисоботи солона аз тарафи Шўрои нозирон тасдиќ карда мешавад.

Тавозун ва њисобот оид ба даромад ва харољоти Фонд дар матбуот интишор мегардад.

Моддаи 16. Њалли бањсњо
Бањсњои вобаста ба кафолати амонати шахсони воќеї бо тартиби судї баррасї карда мешаванд.

Моддаи 17. Масъулият барои вайрон кардани Ќонуни мазкур
Барои вайрон кардани Ќонуни мазкур шахсони гунањкор тибќи ќонунгузории Љумњурии Тољикистон ба љавобгарї кашида мешаванд.

Моддаи 18. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода мешавад.

